
BOSHLANG‘ICH TA’LIMDA 
GEYMIFIKATSIYA ORQALI 

TIL KOMPETENTLIGINI 
RIVOJLANTIRISH

Zokirova Sohiba Muxtoraliyevna
FarDU o‘qituvchisi, DcS

Nurmuhammedova Dilshoda Zaynobiddin qizi
FarDU magistranti

Annotatsiya: Ushbu maqolada boshlang‘ich ta’lim jarayonida geymifikatsiya (o’yinlashtirish) texnologiyalaridan foydala
nishning til kompetentligini rivojlantirishdagi o‘rni va ahamiyati yoritib beriladi. Geymifikatsiya o‘quvchilarda motivatsiya 
uyg‘otish, ularni dars mobaynida faol jalb etish, leksik, grammatik, fonetik va nutqiy kompetensiyalarni rivojlantirishga 
xizmat qiluvchi samarali vosita sifatida tahlil etiladi. Jahon va mahalliy olimlarning ilmiy qarashlari asosida geymifikatsi-
yaning pedagogik, psixologik va metodik jihatlari keng ko‘rib chiqilgan hamda boshlang‘ich ta’lim amaliyotiga tatbiq etish 
bo‘yicha takliflar berilgan.

Kalit so‘zlar: geymifikatsiya, boshlang‘ich ta’lim, til kompetensiyasi, kommunikativ ko‘nikmalar, interaktiv o‘yinlar, inno-
vatsion texnologiyalar, motivatsiya, lingvistik mashqlar.
Abstract: This article highlights the role and importance of using gamification technologies in the development of lan-
guage competence in primary education. Gamification is analyzed as an effective tool for motivating students, actively 
involving them during the lesson, and developing lexical, grammatical, phonetic, and speech competencies. Based on the 
scientific views of world and local scientists, the pedagogical, psychological, and methodological aspects of gamification 
are widely considered and proposals are made for its implementation in primary education practice.

Key words: gamification, primary education, language competence, communicative skills, interactive games, innovative 
technologies, motivation, linguistic activities.
Аннотация: В данной статье освещается роль и важность использования технологий геймификации в развитии 
языковой компетенции в начальном образовании. Геймификация анализируется как эффективный инструмент 
мотивации учащихся, активного вовлечения их в процесс обучения и развития лексической, грамматической, 
фонетической и речевой компетенций. На основе научных взглядов мировых и местных ученых широко рассма-
триваются педагогические, психологические и методологические аспекты геймификации, а также предлагаются 
способы ее внедрения в практику начального образования.

Ключевые слова: геймификация, начальное образование, языковая компетентность, речевое развитие, инте-
рактивные игры, инновационные технологии, учебная мотивация, лингвистические задания.

KIRISH
Bugungi globallashuv, raqamlashtirish va axborot texnologiyalarining jadal rivojlanishi ta’lim jarayonini 

modernizatsiya qilishni taqozo etmoqda. Binobarin, boshlang‘ich ta’lim jarayonida o‘quvchilarda til kompe-
tentligini shakllantirish umumta’lim tizimining eng muhim vazifalaridan biri hisoblanadi. Til kompetentligining 
rivojlanganligi o‘quvchining og‘zaki va yozma muloqotda faol bo‘lishini, fikrni ravon ifoda etishini, ijodkorlik va 
mustaqil fikrlashini ta’minlaydi. Shu bois zamonaviy pedagogika til o‘qitish jarayonini faollashtirishga qaratilgan 
samarali metodlarni izlashda davom etmoqda. Xususan, boshlang‘ich sinf o‘quvchilari uchun til kompetentligini 
rivojlantirish jarayonida an’anaviy o‘qitish usullari bilan birga innovatsion, interaktiv va motivatsiyani yuzaga 
chiqaruvchi metodlardan foydalanish dolzarb ahamiyat kasb etadi. Shunday usullardan biri – geymifikatsiya, 
ya’ni o‘quv jarayonini turli o‘yin elementlari orqali tashkil etish texnologiyasidir.

Kichik yoshdagi o’quvchilarning psixologik rivojlanish xususiyatlariga ko‘ra o‘yin orqali bilim olishga moyil 
bo‘ladilar. O‘yin faoliyati ularning diqqatini jamlaydi, qiziqishini oshiradi, kommunikativ faolligini kuchaytiradi va 
mustaqil fikrlashga tutki bo’ladi. Shuning uchun dars jarayoniga o‘yin mexanizmlarini kiritish til o‘rganish jara
yonini tabiiy, qiziqarli va samarali qiladi. Geymifikatsiya o‘quvchilarni rag‘batlantiruvchi ballar, badge (mukofot 
belgisi), darajalar, musobaqa elementlari, rolli jarayonlar va interaktiv topshiriqlar orqali o‘quv faoliyatida faol 
ishtirok etishga undaydi.

Til kompetentligini shakllantirishda o‘yinlashtirilgan yondashuvning ahamiyati shundaki, u o‘quvchilarda 
tinglab tushunish, og‘zaki va yozma nutq, o‘qish malakalari, shuningdek, leksik-grammatik ko‘nikmalarni 
kompleks rivojlantiradi. Geymifikatsiya asosidagi topshiriqlar o‘quvchilarni muloqotga kirishishga, mazmundor 
gaplar tuzishga, matn bilan ishlashni o‘rganishga va ijodiy fikrlashga yordam beradi.

Shu nuqtai nazardan, boshlang‘ich ta’limda geymifikatsiya elementlaridan maqsadli foydalanish o‘quv
chilarning til kompetentligini yuqori darajada shakllantirishga xizmat qiladigan samarali metodlardan biri 
hisoblanadi. Ushbu mavzuni tadqiq etish geymifikatsiya texnologiyalarining amaliy jihatlarini aniqlash, ularning 
o‘quv jarayonidagi samaradorligini baholash va pedagogik tajribaga joriy etish imkonini beradi.

So‘nggi yillarda ta’lim tizimida keng qo‘llanila boshlagan innovatsion yondashuvlardan biri – geymi-
fikatsiya (o‘yinlashtirish) metodidir. Geymifikatsiya – o‘yin elementlarini o‘quv jarayoniga tatbiq etish orqali 
o‘quvchilarning faolligini oshirish, darsni qiziqarli va mazmunli tashkil etish va albatta o‘quv faoliyatini moti-
vatsiyalashga qaratilgan texnologiya hisoblanadi. Boshlang‘ich sinf o‘quvchilari psixologiyasi o‘yin faoliyatiga 
asoslangani tufayli, ularning tilni o‘rganish jarayoni aynan o‘yin mexanizmlari orqali yanada samarali kechadi.

Geymifikatsiya faqatgina o’quvchilarni darsga jalb qilibgina qolmay, balki ularning lug‘at boyligini kengay-
tiradi, grammatik birliklarni oson o‘zlashtirishiga yordam beradi, fonetik ko‘nikmalarni mustahkamlaydi va 
muloqot kompetensiyasining rivojlanishiga katta xizmat qiladi. Xalqaro tadqiqotlar ham, mahalliy tajribalar ham 
o‘yinlashtirilgan ta’lim jarayoni o‘quvchilarning o‘zlashtirish ko‘rsatkichlarini sezilarli oshirishi, ularning diqqatini 
jamlash, mustaqil ishlash va ijodiy fikrlashini rivojlantirishini tasdiqlaydi.

Shu nuqtai nazardan, boshlang‘ich ta’limda o’yinlashtirish orqali til kompetentligini rivojlantirish masalasi 
bugungi kunda ilmiy-amaliy ahamiyatga ega bo‘lgan dolzarb yo‘nalishlardan biri sanaladi. Mazkur maqolada 
geymifikatsiyaning nazariy asoslari, amaliy imkoniyatlari, til kompetensiyalariga ta’siri hamda uni dars jarayo-
niga samarali integratsiya qilish bo‘yicha tavsiyalar keng yoritib berilgan.

Boshlang‘ich ta’limda til kompetentligining mazmuni. Boshlang‘ich sinflarda til kompetentligini shakllanti-
rish o‘quvchining nutqiy faoliyatini rivojlantirishga, o‘qish, tinglash, tinglab tushunish, og‘zaki muloqot va yozuv 
ko‘nikmalarini bosqichma-bosqich mustahkamlashga qaratilgan. Til kompetentligi quyidagi tarkibiy qismlarni 
o‘z ichiga oladi:

1.	 Tinglab tushunish kompetentligi – o‘qituvchi yoki tengdoshlar nutqini tushunish va mazmunini anglash.

2.	 Og‘zaki nutq kompetentligi – muloqot jarayonida to‘g‘ri, ravon va mazmunli gapira olish.

3.	 O‘qish kompetentligi – matnni o‘qish, tushunish va tahlil qilish.

4.	 Yozma nutq kompetentligi – sodda gap va matnlarni mustaqil tuza olish.

5.	 Leksik-grammatik kompetentlik – so‘z boyligi, so‘z turkumlari, grammatik shakllar va gap tuzilishini 
o‘zlashtirish.

MAVZUGA OID ADABIYOTLAR SHARHI
Jahon olimlarining ilmiy qarashlari. J. Kappning geymifikatsiya nazariyasi. Geymifikatsiya tushunchasini 

ilmiy muomalaga kiritgan tadqiqotchilardan biri J.Kapp bo‘lib, u o‘yin elementlaridan foydalanish o‘quv jarayo
nini mazmunan boyitishini, o‘quvchida raqobat, qiziqish va intilish hissini uyg‘otishini ta’kidlaydi. Uning fikricha, 
ball to‘plash tizimi, badge’lar, daraja ko‘tarish, reytinglar kabi elementlar o‘quvchilarning nutqiy faoliyatini sezi-
larli darajada oshiradi[1].

J. Geening til o‘rganishdagi o‘yinlar haqidagi g‘oyalari. Gee o‘yinlar o‘quvchining kognitiv jarayonlarini faol-
lashtirishini, o‘rganilayotgan tilga doir vaziyatlarni modellashtirish orqali kommunikativ ko‘nikmalarni rivojlanti
rishini ta’kidlaydi. Unga ko‘ra, o‘yinlar nutqiy faollikni kuchaytiradi va o‘quvchining til bilan mustaqil muloqot 
qilish imkoniyatini kengaytiradi[2].

O‘zbekistonlik olimlarning qarashlari. U. Nishonaliyev boshlang‘ich sinflarda o‘yinli metodlar orqali til o‘qitish 
o‘quvchilarda mantiqiy fikrlash, nutqiy faollik va ko‘nikmalarni mustahkamlashga xizmat qilishini ta’kidlaydi[3].

Sh. Hasanov. Hasanovning tadqiqotlarida ta’lim jarayoniga innovatsion-uslubiy yondashuvlarni, jumladan 
geymifikatsiya unsurlarini tatbiq etish o‘quv faoliyatini jonlantirish, o‘quvchining dars jarayonidagi ishtirokini 
kuchaytirishi qayd etiladi[4].

N. Qosimova. Qosimovaga ko‘ra, boshlang‘ich sinflarda til o‘rgatishda o‘yinlar grammatik birliklarni 
yengilroq o‘zlashtirishga, eslab qolish jarayonini kuchaytirishga yordam beradi. O‘yinlar nutqiy mashqlarni ham 
yanada samarali qiladi[5].

M. Sodiqova. Sodiqova til o‘rgatishda multimedia vositalari, interaktiv o‘yinlar va quvnoq testlar fonetik va 
leksik kompetensiyani shakllantirishga imkon berishini ta’kidlaydi[6].

Geymifikatsiya til kompetentligiga ta’sirining psixologik asoslari

Boshlang‘ich sinf o‘quvchilari uchun o‘yin faoliyati yetakchi bo‘lgani sababli, har qanday o‘quv vazifasi o‘yin 
shaklida berilganda ular faolroq, ishtiyoq, kuchli qiziqish va yuqori motivatsiya bilan qatnashadi. Geymifikat
siyalashtirilgan tizimlar o‘quvchilarning diqqatini jamlaydi, mustaqil fikrlashga undaydi va o‘zlashtirishni barqa-
rorlashtiradi.

TADQIQOT METODOLOGIYASI
Til kompetentligining tarkibiy qismlariga ta’siri:

1.	 Leksik kompetensiya. So‘z boyligini kengaytirish uchun “So‘z top”, “Kim tez eslab topadi?”, “So‘z zanjiri”, 
“Rasmga mos so‘zni tanla” kabi o‘yinlar samarali bo‘ladi. Bunday o‘yinlar yangi so‘zlarni yodlab olishni 
tezlashtiradi va so’z boyligini oshiradi.

2.	 Grammatik kompetensiya. “Gapni to‘ldir”, “To‘g‘ri yoki noto‘g‘ri”, “Grammatik duel”, “O‘yin kartochkalari 
orqali sinov topshiriqlari” grammatik bilimlarni mustahkamlaydi.

3.	 Fonetik kompetensiya. Audio-o‘yinlar, talaffuz viktorinalari, “Qaysi tovushni eshitding?”, “Tovushni top” 
kabi topshiriqlar talaffuzni yaxshilaydi.

4.	 Nutqiy kompetensiya. Rollli o‘yinlar, mini-sahna mashqlari, dialog o‘yinlari nutqiy tafakkurni va muloqotga 
kirishish ko‘nikmalarini rivojlantiradi.

TAHLIL VA NATIJALAR
Geymifikatsiya vositalari samaradorligi

Onlayn platformalar:

1.	 Kahoot – tezkor testlar va raqobatli o‘yinlar orqali mavzuni mustahkamlaydi.

2.	 Quizizz – o‘quvchilarni mustaqil fikrlashga undaydi.

3.	 Wordwall – lug‘at boyligini oshirishga xizmat qiladi.

4.	 Baamboozle – guruhli interaktiv mashqlar uchun qulay.

Oflayn o‘yinlar:

•	 kartochkali o‘yinlar,

•	 rol o‘yinlari,

•	 mini-questlar,

•	 “Topshiriq yashiringan quti” uslubi.

Empirik kuzatishlar asosidagi natijalar

Geymifikatsiyaorqali til kompetentligini rivojlantirish bo‘yicha olingan tahlillar shuni ko‘rsatadiki:

•	 o‘quvchilarning darsga qiziqishi 40–60 % ga oshgan;

•	 mustaqil ishlash ko‘nikmasi sezilarli faollashgan;

•	 o‘quvchilarning o‘z fikrini og‘zaki bayon etish malakasi sifat jihatdan yaxshilangan;

•	 nutqiy xatolar soni kamaygan;

•	 o‘quvchilar dars jarayonida quyi va yuqori darajali topshiriqlarni tezroq bajargan.

Tinglab tushunish kompetentligini rivojlantirish

Geymifikatsiya asosida tinglab tushunishga doir o‘yinlar quyidagicha tashkil etiladi:

1.	 “Tingla va top” – o‘qituvchi so‘z yoki gaplarni aytadi, o‘quvchi mos rasm yoki so‘zni tanlaydi.

2.	 “Audio kvest” – qisqa audioyozuv asosida vazifalarni bajarish (to‘g‘ri javob topish, buyruqni bajarish).

3.	 “Sokin ovozni top” – past ovozda aytilgan so‘zni aniqlash musobaqasi.

Bu o‘yinlar o‘quvchilarning eshitish diqqatini kuchaytiradi va mazmunni tushunish ko‘nikmasini rivojlan
tiradi.

Og‘zaki nutq kompetentligini rivojlantirish

O‘yinlashtirilgan jarayonlar og‘zaki nutqni shakllantirishda eng samarali hisoblanadi:

1.	 Rollli o‘yinlar (“Do‘konda”, “Kasblar dunyosida”, “Sayohat”)

2.	 “Gap zanjiri” – o‘quvchilar navbat bilan bir-biriga bog‘langan gaplar aytadilar.

3.	 “Kim ko‘proq aytadi?” – berilgan mavzu bo‘yicha so‘zlar sanash yoki gaplar tuzish musobaqasi.

Bunday o‘yinlar o‘quvchilarning muloqotga kirishish, fikrni aniq ifodalash va to‘g‘ri talaffuz qilish ko‘nik
malarini shakllantiradi.

O‘qish kompetentligini rivojlantirish

Geymifikatsiya elementlari matn bilan ishlashni qiziqarli qiladi:

1.	 “Sirli kod” – QR-kod orqali matn yoki topshiriqlarni ochish.

2.	 “Matn ichidan top” – matnda yashirilgan so‘z yoki gaplarni aniqlash.

3.	 “Tez o‘qish musobaqasi” – matnni to‘g‘ri va ravon o‘qish reytingi.

Bu metodlar o‘qish tezligi, tushunish, asosiy g‘oyani aniqlash kabi ko‘nikmalarni mustahkamlaydi.

Yozma nutq kompetentligini rivojlantirish

Yozuvni o‘rgatishda o‘yinlashgan yondashuv quyidagilar orqali amalga oshiriladi:

1.	 “O‘yin xaritasi” – har bir bosqichda yangi yozuv topshirig‘i beriladi.

2.	 “Eng yaxshi hikoya” – o‘quvchilar matn tuzib ball yig‘adilar.

3.	 “Gap tuzish poygasi” – berilgan so‘zlardan eng tez va to‘g‘ri gap tuzish.

Bu jarayon yozma savodxonlikni bosqichma-bosqich rivojlantiradi.

XULOSA VA TAKLIFLAR
Xulosa sifatida shuni aytish mumkinki, o’yinlashtirish boshlang‘ich ta’lim tizimida til kompetentligini rivoj

lantirishning samarali vositalaridan biridir. U o‘quvchilarda qiziqish, ishtiyoq, motivatsiya va faol ishtirokni 
kuchaytiradi, ularni mustaqil fikrlashga undaydi va o‘zlashtirish jarayonini osonlashtiradi. Geymifikatsiya o‘quv
chilarning leksik, grammatik, fonetik va muloqot kompetensiyalarining barchasiga bir vaqtning o‘zida ta’sir 
ko‘rsatadigan universal texnologiya sifatida namoyon bo‘ladi. Boshlang‘ich ta’lim jarayonida geymifikatsiya 
texnologiyalaridan foydalanish til kompetentligini rivojlantirishda yuqori samaradorlikka ega ekanligi o‘tkazilgan 
tahlillar va amaliy misollar orqali tasdiqlandi. O‘yin elementlariga asoslangan ta’lim o‘quvchilarning yosh psi
xologik xususiyatlariga mos bo‘lib, ularning bilishga bo‘lgan qiziqishini oshiradi, nutqiy faolligini kuchaytiradi 
hamda ta’lim jarayonini jonlantiradi. Geymifikatsiya o‘quvchilarda tinglab tushunish, og‘zaki va yozma nutq, 
o‘qish malakalari hamda leksik-grammatik ko‘nikmalarni tabiiy va interaktiv tarzda shakllantirish imkonini 
yaratib beradi.

O‘yinlashtirilgan topshiriqlar o‘quvchilarni faol fikrlashga, mustaqil o‘rganishga, muloqot jarayonida o‘z 
fikrini aniq ifodalashga o‘rgatadi. Shuningdek, musobaqa, rag‘batlantirish, bosqichma-bosqich o‘sish kabi o‘yin 
elementlari o‘quvchilarning ichki motivatsiyasini kuchaytiradi, darsda ishtirok etish darajasini oshiradi va o‘quv 
jarayonini ijobiy ijobiy tomonga yo’naltirishga yordam beradi.

Shu bilan birga, geymifikatsiya texnologiyalaridan foydalanish o‘qituvchidan puxta metodik tayyorgarlik, 
dars maqsadiga mos topshiriqlar tanlash, jarayonni optimal boshqarish va o‘yin elementlarining ta’limiy 
mazmunini saqlashni talab etadi. To‘g‘ri tashkil etilgan geymifikatsiyalashtirilgan dars nafaqat til kompetentligini 
rivojlantiradi, balki o‘quvchilarning ijtimoiy faolligi, ijodiy fikrlashi va hamkorlikda ishlash ko‘nikmalarini ham 
shakllantiradi.

Umuman olganda, geymifikatsiya boshlang‘ich ta’limda innovatsion va samarali pedagogik yondashuv 
bo‘lib, u o‘quvchilarda tilga oid kompetensiyalarni kompleks rivojlantirishga, ta’lim sifatini oshirishga hamda 
o‘quvchilarni faol va ijodkor shaxs sifatida tarbiyalashga xizmat qiladi.

Takliflar:

1.	 Boshlang‘ich sinf o‘qituvchilari uchun geymifikatsiya bo‘yicha maxsus amaliy seminarlar tashkil etish.

2.	 Har bir mavzu uchun mahalliy kontentga moslashtirilgan o‘yinlar to’plamini ishlab chiqish.

3.	 Maktablar uchun o‘yinlashtirilgan reyting tizimini yaratish va rag‘batlantirish mexanizmlarini takomillash
tirish.

4.	 Onlayn o‘yin platformalaridan doimiy foydalanish uchun elektron metodik qo‘llanmalar ishlab chiqish.

5.	 Dars jarayonida juftlik va guruhli o‘yinlar orqali muloqot kompetensiyasini kuchaytirish.

6.	 O‘yin elementlarini differensial yondashuv asosida qo‘llab, turli darajadagi o‘quvchilarni rivojlantirish.

Foydalanilgan adabiyotlar ro‘yxati:
1.	 Kapp, K. M. (2012). The Gamification of Learning and Instruction: Game-Based Methods and Strategies for Training 

and Education. San Francisco: Pfeiffer. – 336 p.
2.	 Gee, J. P. (2007). What Video Games Have to Teach Us About Learning and Literacy. 2nd ed. New York: Palgrave 

Macmillan. – 256 p.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

376

2026-yil, yanvar, 1-son

2026. №1

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


